
Тақризи
роҳбари илмӣ ба диссертатсияи унвоҷӯ Амирқулов Нуриддин Амир- 
қулович “Вижагиҳои ғазали Симини Беҳбаҳонӣ” барои дарёфти дараҷаи 
илмии номзади илмҳои филология аз рӯйи ихтисоси 10.01.03. - Адабиёти 

халқҳои кишварҳои хориҷии Аврупо, Осиё, Африқо, сокинони бумии
Амрико ва Австралия (адабиёти форсӣ)

Назми форсии асри XX, ки меросбари назми ҷаҳоншумули беш аз 
ҳазорсолаи форсӣ-тоҷикист, бо вуҷуди суннати дерину пурғановати хеш аз 
дигаргуниҳои ҳаёти иҷтимоӣ-сиёсӣ ва фарҳангии ибтидои қарни XX, ба вижа 
Инқилоби Машрутаи (солҳои 1905-1911) Эрон таъсирпазир гардида, 
таҳаввулоти чашмгиреро мутаҳаммил шудааст.

Дар радифи соири анвои шеърӣ, жанри ғазал низ, ки маъруфтарин 
анвои шеърист, аз ин тағйироти ғоявӣ-эстетикии ба вуҷуд омада, бетаъсир 
набудааст. Зеро дар даврони Инқилоби Машрута як зумра шоирони 
машрутахоҳ, аз ҷумла Абулқосим Лоҳутӣ, Фаррухии Яздӣ, Маликушшуаро 
Баҳор, Орифи Қазвинӣ ба арсаи адабиёт омаданд, ки дар қолаби ғазали 
суннатӣ мазомини инқилобӣ ва иҷтимоӣ ҷой дода, онро ҳамчун аслиҳаи 
тавоно дар таблиғи афкори иҷтимой-сиёсии хеш истифода бурданд. Жанри 
ғазал дар эҷодиёти шоирони ин давра агарчи аз нигоҳи шакл тағйир 
наёфтааст, аммо аз нигоҳи корбурди вожагон, муҳтаво ва ташбеҳу истиорот 
аз ғазали суннатӣ билкул тафовут дошт.

Шигифтовар он аст, ки дар нимаи дувуми қарни XX ва ибтидои қарни 
XXI бо вуҷуди тасаллути комили ҷараёни ба истилоҳ “шеъри нав”-и нимоӣ, 
як гурӯҳ шоирони маъруфи пайравони мактаби Нимо, дар баробари гуфтани 
“шеъри нав” аз эҷоди шеъри суннатй, ба вижа дар жанри ғазал даст 
накашида, дар пайкари ин жанри маъруфи суннатӣ тозакориҳои зиёде ворид 
намуда, онро аз нигоҳи шаклу муҳтаво басту такомул дода, мавқеи онро дар 
шеъри имрӯзи форсӣ афзуданд.

Аз ин рӯ, ба таври монографӣ мавриди омӯзишу баррасӣ қарор додани 
вижагиҳои ғазали яке аз барҷастатарин намояндаи ин гурӯҳ - Симини 
Беҳбаҳонӣ яке аз масоили мубрами адабиётшиносӣ ва эроншиносии муосир 
маҳсуб мешавад.

Бад-ин малҳуз, мавзуи интихобкардаи унвонҷӯ Амирқулов Нуриддин 
ба ҳайси таҳқиқоти диссертатсионӣ хело саривақтист ва посухгӯи ниёзи 
замон аст.

Амирқулов Н. дар рисолаи хеш бори нахуст дар адабиётшиносии Эрон 
ва эроншиносии муосир бар мабнои осори мунташиршудаи Симини 
Беҳбаҳонӣ кӯшидааст дар бистари таҳаввулоти иҷтимоӣ-сиёсӣ ва фарҳангии 
Эрони чоряки охири асри XX ва ибтидои қарни XXI маҳорати шоирӣ ва 
вижагиҳои ғазалиёти ин шоираи мубтакир ва ғазалсарои мумтозро таҳқиқ 
намояд.

Унвонҷӯ дар се боби рисолааш такя ба таҳқиқоти назариявӣ ва 
адабиётшиносии муҳаққиқони аврупоӣ, русӣ, эронй, тоҷик ва эроншиносии



муосир ва осори худи Симин дар ҳаҷми талаботи диссертатсияи номзадӣ 
мавзуъро ҳаллу фасл кардааст.

Диссертатсия дар сатҳи лозими илмӣ-назариявӣ бо корбурди тозатарин 
дастовардҳои адабиётшиносии муосир таълиф гардида, як таҳқиқоти илмии 
анҷомшуда маҳсуб мешавад.

Аз ин рӯ, ба ҳайси раҳнамои илмӣ диссертатсияи Н. Амирқуловро 
барои дифоъ ба Шурои диссертатсионӣ тавсия мекунам ва муътақидам, ки 
рисолаи “Вижагиҳои ғазали Симини Беҳбаҳонӣ” ҳамчун таҳқиқоти 
анҷомшуда ба талаботи аз тарафи КОА назди Президенти Ҷумҳурии 
Тоҷикистон ҷавобгӯст ва муаллифи он барои дарёфти дараҷаи илмии 
номзади илмҳои филология аз рӯйи ихтисоси 10.01.03 - Адабиёти халқҳои 
кишварҳои хориҷии Аврупо, Осиё, Африқо, сокинони бумии Амрико ва 
Австралия (адабиёти форсӣ) сазовор аст.

Роҳбари илмӣ: 
доктори илмҳои филология, 
профессори кафедраи фанҳои 
гуманитарии Донишгоҳи 
технологии Тоҷикистон Хоҷамуродов О.Ҳ.

Нишонии тамос:
734061, Ҷумҳурии Тоҷикистон, 
ш. Душанбе, хиёбони Н. Қарабоев, 
63/3, тел. (+992)915054664
e-mail: khojamurod@mail.ru

Имзои Хоҷамуродов О.Ҳ.-ро тасдиқ мекунам:

Сардори шу 
Донишгоҳи! 

22.09.
истон Бухориев Н.Л.

